
ᑐᓴᕋᑦᓴᓯᐊᑦ: RRSSSN-ᑯᑦ ᑐᓴᕐᑕᐅᑎᑦᓯᕗᑦ ᐱᓇᓱᖃᑎᒌᖃᑦᑕᓂᐊᓕᕐᑐᓂᒃ ᑐᕃᓐᓇᑐᒃᑯᑦ ᓄᓇᕕᒻᒥ 
ᐊᑐᐃᓐᓇᕆᔭᐅᑦᓯᐊᖁᔨᒧᑦ ᐃᑕᒐᒻᒥᒍᑦ ᐃᓱᐃᓗᑕᓖᑦ ᑲᒥᐊᓗᖃᕐᑎᑕᐅᒍᑎᑦᓴᖏᓐᓂᒃ, ᑎᒥᒻᒧᑦ 
ᐃᓚᑦᓴᓕᐊᒍᓯᒪᔪᓂᒃ ᐊᑐᕐᑎᐅᓗ ᑎᒥᖓᑕ ᐃᓱᕐᕆᒍᑎᑦᓴᖏᓐᓂᒃ  

ᑰᑦᔪᐊᖅᐅᑦᑑᐱᕆ 13, 2026 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒋᑦᓱᒍ ᑐᓴᕐᑕᐅᑎᑦᓯᕗᑦ 
ᐱᓇᓱᖃᑎᒌᒍᑎᖃᓛᕐᑐᓂᒃ Santé Québec – CIUSSS du Centre-Ouest-de-l’Île-de-Montréal-ᑯᓂᒃ 
Constance-Lethbridge Rehabilitation Centre (CLRC)-ᑯᓐᓂᓗ ᐱᒍᑦᔨᖃᑦᑕᓛᕐᓗᑎᒃ ᐃᑕᒐᒻᒥᒍᑦ 
ᐃᓱᐃᓗᑕᓖᑦ ᑲᒥᐊᓗᖃᕐᑎᑕᐅᒋᐊᖃᕐᓂᖏᓐᓂᒃ, ᑎᒥᐅᓪᓗ ᐃᓚᑦᓴᖏᓐᓂᒃ ᐊᑐᕐᑎᐅᓗ ᑎᒥᖓᑕ 
ᐃᓱᕐᕆᒍᑎᑦᓴᖏᓐᓂᒃ ᓄᓇᕕᒻᒥᐅᑎᒍᑦ.  

ᑐᕌᒐᖃᕐᓱᑎᒃ ᐊᑐᕐᑏᑦ ᓄᓇᓕᓐᓂ ᐊᑦᔨᒌᖕᖏᑐᓂ ᐃᑕᒐᒻᒥᒍᑦ ᐃᓱᐃᓗᑕᓖᑦ 
ᑲᒥᐊᓗᑦᑖᖃᑦᑕᕈᓐᓇᓛᕐᑎᓗᒋᑦ, ᑎᒥᒃᑯᑦ ᐃᓚᑦᓴᑖᑐᖃᕈᓐᓇᓛᕐᑎᓗᒍ ᐊᑐᕐᑎᐅᓗ ᑎᒥᖓᑕ 
ᐃᓱᕐᕆᒍᑎᑦᓴᖏᓐᓂᒃ ᐱᒍᑦᔭᐅᒍᑎᖃᖃᑦᑕᓛᕐᑎᓗᒍ ᑐᕃᓐᓇᑐᒃᑯᑦ ᓄᓇᕕᒻᒥ. ᖃᐅᔨᒪᔪᓪᓚᕇᓪᓗ 
ᐊᑐᐃᓐᓇᐅᑎᑕᐅᓛᕐᓱᑎᒃ ᐱᒍᑦᔨᐅᑎᑎᒍᓪᓗ ᓴᐳᑦᔭᐅᖃᑦᑕᓗᑎᒃ ᐱᓇᓱᑦᑏᑦ ᐱᒍᑦᔨᐅᑎᐅᓗᑭᖕᖏᑐᓂᒃ 
ᐅᕙᓂ CLRC. 

ᐃᑕᒐᒻᒥᒍᑦ ᐃᓱᐃᓗᑕᓖᑦ ᑲᒥᐊᓗᑦᑖᕆᓲᖏᑦ ᑎᒥᒃᑯᓗ ᐃᓚᑦᓴᑖᕆᔭᐅᓲᑦ ᐃᑲᔪᕐᓯᒍᓐᓇᓲᒍᒻᒪᑕ, 
ᓄᓪᓚᖓᑦᓯᐊᕈᑎᐅᓕᕐᓱᑎᒃ ᑎᒥᐅᓪᓘᓂᑦ ᐃᓚᖓᓂᒃ ᐃᓱᕐᕆᓯᑎᑦᓯᒍᑎᐅᑦᓱᑎ, ᑎᒥᐅᓪᓗ 
ᐃᓚᖕᖓᑕᐅᒍᑎᒋᓯᒪᔭᖓᓂᒃ ᑕᐅᕐᓰᒍᑎᐅᒍᓐᓇᓱᑎᒃ. ᐊᑐᕐᑎᐅᑉ ᑎᒥᖓᑕ ᐃᓱᕐᕆᒍᑎᑦᓴᖏᑦᑕᐅᖅ, 
ᓇᓪᓕᑳᕐᑕᐅᒋᐊᖃᓲᒍᕗᑦ ᓈᒻᒪᒋᔭᐅᑎᑦᓯᐊᕋᓱᐊᕐᓱᒋᑦ, ᒪᑯᐊ ᐃᑦᓯᕙᐅᑌᑦ ᑫᓪᓗᐊᕈᑏᑦ ᐊᓯᖏᓪᓘᓃᑦ 
ᐃᑲᔪᕐᓯᒍᑎᐅᓲᑦ, ᐊᑐᕐᑎ ᐃᓱᕐᕆᓯᐊᖁᑦᓱᒍ, ᐊᑦᑕᓀᑦᑐᓯᐊᒍᓂᐊᕐᒪᑦ ᑎᒥᒻᒥᒍᑦ ᐅᓪᓗᓯᐅᖃᑦᑕᓂᓕᒫᕐᒥᓂ.    

ᑕᒪᓐᓇ ᐱᒋᐊᕐᑎᑕᐅᓯᒪᔪᖅ ᐊᓪᓗᕆᐊᑦᓯᐊᕈᑎᐅᕗᖅ ᓈᒻᒪᖁᐊᕆᔭᐅᓂᕐᓴᓂᒃ 
ᐊᑐᐃᓐᓇᖃᕐᑎᑕᐅᒋᐊᖃᕐᓂᒧᑦ ᐱᒍᑦᔨᐅᑎᐅᓗᑭᖕᖏᑐᓂᒃ, ᓄᓇᕕᒻᒥᐅᑦ ᐱᒍᑦᔭᐅᒋᐊᓪᓚᖃᑦᑕᓂᐊᕐᒪᑕ 
ᑭᖑᓂᖓᒍᓪᓗ ᖃᓄᐃᓕᕐᒪᖔᑕ ᖃᐅᔨᒋᐊᕐᑕᐅᖃᑦᑕᓗᑎᒃ ᑐᕃᓐᓇᑐᒃᑯᑦ ᓄᓇᒥᓂ.  

ᐱᒍᑦᔨᐅᑎᓂᒃ ᓄᓇᓕᓐᓃᑐᑦ ᖃᓂᑕᖃᕐᓂᓴᐅᓕᕐᓂᖏᑦ 

ᑕᒪᒃᑯᐊ ᐱᒍᑦᔨᐅᑏᑦ ᓄᐃᑕᐅᓂᖏᑦ ᐃᓚᒋᔭᐅᕗᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐋᓐᓂᐊᕖᓪᓗ 
ᑐᓂᒪᐅᑎᖃᕐᓂᖏᓐᓄᑦ ᓄᓇᓕᓐᓃᑐᑦ ᐱᒍᑦᔨᐅᑎᓂᒃ ᖃᓂᑕᖃᕐᓂᓴᐅᖁᑦᓱᒋᑦ. ᑕᒪᓐᓇ ᑐᕌᒐᖃᕈᑕᐅᑦᓱᓂ 
ᐱᒍᑦᔨᐅᑎᐅᓗᑭᖕᖏᑐᓂᒃ ᐊᑐᐃᓐᓇᖃᕐᓂᓴᐅᑯᔨᓂᕐᒥᒃ, ᓄᓇᕕᐅᑉ ᓯᓚᑖᓄᑦ ᐊᕐᕕᑕᖕᖏᓂᕐᓴᐅᖁᔨᒧᑦ, 
ᑲᔪᓯᔪᒥᓪᓗ ᐱᒍᑦᔭᐅᖃᑦᑕᖁᔨᒧᑦ ᑭᖑᓂᖓᒍᓪᓗ ᖃᓄᐃᓕᕐᒪᖔᑕ ᖃᐅᔨᒋᐊᕐᑕᐅᖃᑦᑕᖁᔨᒧᑦ. ᐱᒍᑦᔨᐅᑏᑦ 
ᓄᓇᕕᒻᒥᐅᓅᓕᖓᑎᑕᐅᓂᐊᕐᑎᓗᒋᑦ ᐃᓄᐃᑦ ᐃᓕᕐᖁᓯᖓᑎᒍᑦ ᐱᓇᓱᐊᕐᑕᐅᓗᑎᒃ. 

ᑕᒪᓐᓇ ᐱᓇᓱᐊᕐᑕᐅᑎᓪᓗᒍ ᐃᑕᒐᓐᓂᐊᑎᖃᕆᐊᖃᓛᕐᖁᖅ, ᑎᒥᐅᓪᓗ ᐃᓚᑦᓴᖏᓐᓂᒃ ᖃᐅᔨᒪᔪᓪᓚᕆᒻᒥᒃ 
ᓴᐅᓂᓕᕆᔨᒥᓪᓗ ᓄᓇᕕᒻᒥ. ᕿᒥᕐᕈᕈᓐᓇᖃᑦᑕᓗᑎᒃ ᑎᒥᐅᓪᓗ ᐃᓚᑦᓴᖓᓂᒃ ᐊᑦᔨᓕᐅᖃᑦᑕᓗᑎᒃ ᒪᕐᕋᒧᑦ 
ᑐᕃᓐᓇᑐᒃᑯᑦ ᓄᓇᓕᒥᓂ. ᑎᒥᐅᑉ ᐃᓚᑦᓴᖏᑦ ᓴᓇᔭᐅᒋᐊᖃᑐᐊᕋᒥᒃ ᒪᓐᑐᕆᐊᓪᒥ, 
ᓄᓇᕕᒻᒨᑕᐅᒋᐊᖃᓲᒍᒻᒪᑕ ᐆᑦᑐᕋᕐᑕᐅᓚᖓᑎᓪᓗᒋᑦ ᐊᑐᕐᑎᒧᑦ ᑐᓂᓚᖓᑦᓱᒋᑦ ᑭᖕᖒᒪᑦᓯᔪᒧᑦ. 

ᓄᓇᓕᓕᒫᓂ ᑲᑐᑦᔨᖃᑎᒌᒍᑕᐅᒋᐊᖃᕐᓂᖓ 

ᑕᒪᓐᓇ ᐱᓇᓱᐊᕐᑕᐅᔪᖅ ᐱᓇᓱᖃᑎᒌᓕᕇᕐᑐᓄᑦ ᑲᑐᑦᔮᕆᔭᐅᔪᖅ CLRC-ᑯᓐᓄᑦ ᐋᓐᓂᐊᕕᒻᒧᓗ 
ᐃᓅᓕᑦᓯᕕᒻᒧᑦ (IHC), ᐋᓐᓂᐊᕕᓪᓗ ᑐᓚᑦᑕᕕᒃ ᐱᓇᓱᖃᑎᒋᔭᐅᖃᑦᑕᓂᐊᓕᕐᒥᓱᓂ. 
ᑲᔪᓯᑎᑕᐅᓂᕆᒋᐊᓕᖓ ᑲᑐᑦᔮᕆᔭᐅᒋᐊᓕᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ, Santé Québec-
ᑯᓐᓄᑦ - CIUSSS du Centre-Ouest-de-l’Île-de-Montréal-ᑯᓐᓄᑦ, CLRC-ᑯᓐᓄᓗ, ᓄᓇᕕᒻᒥᓗ ᒪᕐᕉᓄᑦ 
ᐋᓐᓂᐊᕖᓐᓄᑦ, ᓄᓇᓕᒥᓪᓗ ᐱᓇᓱᑦᑎᓄᑦ ᐱᓇᓱᑦᑎᓄᓪᓗ ᐅᓪᓗᑕᒫᑦ ᐱᓇᓱᑉᐸᑐᓄᑦ ᓄᓇᕕᒻᒥᐅᑦ 
ᑭᖕᖒᒪᒋᔭᖏᓐᓂᒃ ᐱᓇᓱᐊᕐᓱᑎᒃ. 

ᖃᐅᔨᒪᔭᐅᒋᐊᓖᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᑯᕐᒦᐳᑦ ᐱᓇᓱᖃᑕᐅᔪᓕᒫᓂᒃ ᐱᒍᑦᔨᐅᑎᓕᕆᕕᓐᓂᓗ 
ᐱᓇᓱᐊᕐᑐᓂᒃ ᐱᓇᓱᕝᕕᓂ ᑕᒪᑐᒥᖓ ᐱᒋᐊᕐᑎᑕᐅᓯᒪᔪᒥᒃ ᓄᐃᑦᓯᕙᓪᓕᐊᓂᕐᒧᑦ. ᖃᐅᔨᒪᔪᓪᓚᕆᖁᑎᖏᑦ, 
ᐊᑐᐃᓐᓇᐅᓂᖏᑦ ᑲᑐᑦᔨᖃᑎᒋᔭᐅᓂᖏᓪᓗ ᓯᕗᒻᒧᕆᐊᑦᓯᐊᕈᑎᐅᕗᑦ ᐱᒍᑦᔨᓂᕐᓂᒃ ᐱᒋᐊᕐᑎᑕᐅᓯᒪᔪᓂᒃ 
ᓄᓇᕕᒻᒥ ᓄᓇᕕᒻᒥᐅᓅᓕᖓᑎᑕᐅᓯᒪᔪᓂᒃ. 

ᑐᑭᓯᒋᐊᑦᓯᐊᕈᒪᔪᓄᑦ, ᖃᐅᔨᒋᐊᕐᑐᕕᑦᓴᖅ Maude Parenteau: 
Maude.Parenteau.rr17@ssss.gouv.qc.ca  

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᑐᑭᓯᒋᐊᕈᒪᒍᕕᑦ: Stephanei M. Jacques 

ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 
stephanie.jacques.rr17@ssss.gouv.qc.ca 

